
P R I J E D L O G

Na osnovu člana 2. Zakona o osnovama sigurnosti saobraćaja na cestama Bosne i Hercegovine („Službeni
glasnik BiH” broj 6/06, 75/06 i 44/07), člana 10.stav 3. Pravilnika o osposobljavanju za vozača motornih
vozila(„Službeni glasnik BiH” broj 15/07) i člana 14. Statuta Općine Tešanj (“Službeni glasnik Općine
Tešanj” broj 11/07) Općinsko vijeće Tešanj na svojoj ___ sjednici održanoj dana _____2012. Godine

O D L U K U
o izmjenama i dopunama Odluke o sigurnosti saobraćaja na cestama

Član 1.
Ovom odlukom vrši se izmjena i dopuna Odluke o organizaciji sigurnosti saobraćaja na cestama („Službeni
glasnik Općine Tešanj“ broj 3/10,1/12), član 57. mijenja se i glasi:
„Početna obuka u upravljanju motornim vozilom,vrši se na uređenom poligonu ili na cestama sa manjom
frekvencijom vozila.

Član 2.

Član 58. mijenja se i glasi:
„Lokaciju za poligon ili ceste sa manjom frekvencijom saobraćaja za početnu obuku kandidata za vozače
motornih vozila, određuje aktom Načelnik općine na prijedlog auto-škola, državnih organa i pravnih lica, a
na osnovu stručnog mišljenja nadležne službe općine“.

Član 3.
Ova odluka stupa na snagu narednog dana od dana objavljivanja u „Službenom glasniku Općine Tešanj“

OBRAZLOŽENJE

I PRAVNI OSNOV
- Član 14. Statuta Općine Tešanj („Službeni glasnik Općine Tešanj“ broj 11/07);
- Član 2. Zakona o osnovama sigurnosti saobraćaja na cestama Bosne i Hercegovine („Službeni

glasnik BiH” broj 6/06, 75/06 i 44/07).
- Član 10. Pravilnika o osposobljavanju vozača motornih vozila(„Službeni glasnik BiH” broj 15/07).

II OBRAZLOŽENJE
- Razlozi za donošenje Odluke o izmjenama i dopunama odluke o sigurnosti saobraćaja na cestama

nastali su usljed nedostatka lokacije za uređeni poligon za potrebe auto-škola, za početnu obuku
kandidata za vozače motornih vozila  i usklađivanja sa članom 10.stav 3. Pravilnika o
osposobljavanju za vozača motornih vozila(„Službeni glasnik BiH” broj 15/07,) te je uslijedio
prijedlog izmjene i dopune Odluke o organizaciji sigurnosti saobraćaja na cestama („Službeni
glasnik Općine Tešanj“ broj 3/10, 1/12), koju predlažemo da Općinsko vijeće Tešanj usvoji.

- Cilj ovih izmjena i dopuna je stvaranje uslova za obezbjeđenje rada autoškola.

